
Heimildaskrá um íslenska lífeyriskerfið

Formáli

Íslenska lífeyriskerfið á sér langa sögu og færa má fyrir því ákveðin rök að Ómagabálkur 
Grágás sem nær aftur til ársins 1097, sé elsta heimild um framfærslu- og jafnvel lífeyr-
isgreiðslur á Íslandi. Hlutverk þessarar nefndar var ekki að leita aftur um aldir að heimildum, 
en til að skrifa skýrslu um góðar venjur í eigna- og áhættustýringar og endurskoða lagaheim-
ildir sem því tengjast, þurfti nefndin að afla heimilda víða. Eitt af fyrstu verkefnum nefnd-
arinnar var því að byggja upp heimildaskrá um lífeyriskerfið og það viðfangsefni sem henni 
var falið. Heimildum um lífeyriskerfið er ekki haldið skipulega til haga hjá Landssamtök-
unum, en að mati nefndarinnar er mikilvægt að samtökin komi sér upp skipulagðri heim-
ildaskrá fyrir innri starfsemi og aðildarsjóði. Heimildir um íslenska lífeyriskerfið skipta þús-
undum og inn á heimasíðu LL má finna vísir að lagalegum heimildum, lista yfir dóma 
Hæstaréttar, álit umboðsmanns Alþingis og skrá yfir dóma og álit. Bækur, skýrslur og greinar 
um lífeyrissjóði birtast reglulega og Landsamtökin hafa staðið mjög vel að miðlun upplýsinga 
um heimasíðuna, bæði með fréttaflutningi og undir liðnum kynningarefni. Þar má finna 
fjölmargar heimildir sem nýtast í umfjöllun og vinnu fyrir lífeyrissjóði. En hægt er að gera 
betur og nefndin leggur til að komið verði á skipulagðri heimildarskrá sem uppfærð verði 
með reglulegu millibili og gerð aðgengileg aðildarsjóðum. Meðfylgjandi heimldaskrá er unn-
in samkvæmt APA kerfi (American Psychological Association) og afmarkast við verkefni 
nefndarinnar. Í heimildaskrá er heimildum raðað í stafrófsröð höfunda, einskonar stofnskjal. 
Þá hefur heimildum verið raðað eftir efni, sem dæmi um hvernig Landsdamtökin gætu flokk-
að heimildir og gert aðgengilegar. Öllum sem komu að rekstri lífeyrissjóða með einum eða 
öðrum hætti er hollt að lesa bók Gunnars Baldvinssonar, Verðmætasta eignin eða skýrslu 
Más Guðmundssonar, Íslenska lífeyriskerfið frá 2000. Þá ættu stjórnarmenn í lífeyrissjóðum 
að kynna sér Lífeyrishandbókina sem Sigurður K. Egilsson tók saman og Kaupþing gaf út 
2007. Eftir því sem viðfangsefnið verður sértækara og flóknara, verður mikilvægara að ein-
staka starfsmenn og aðrir sem koma að lífeyrismálum, geti flett upp í heimildaskrá LL og 
dregið að sér efni sem nær til viðkomandi málaflokks. Heimildir um áhættstýringu í lífeyr-
issjóðum er dæmi um mjög sértækt efni, heimildir sem birtar eru í erlendum fagtímaritum 
og skýrslur sem gefnar eru út af stofnunum og samtökum sem láta sér málið varða. Skipulögð 
efnisflokkun og skráning á lykilorðum, gæti gert alla leit að heimldum mun skilvirkari og 
aukið þekkingarstig samtakanna. Nefndin telur að slík skrá myndi nýtast samtökunum í öllu 
innra starfi og vonast til að heimildaskrá LL verði gefin út fyrr en síðar. 

